
BO‘LAJAK BOSHLANG‘ICH SINF O‘QITUVCHILARINING 

AXBOROT KOMPETENTSIYASINI RIVOJLANTIRISHNING 

NAZARIY ASOSLARI 

 

Atamuratova Nesibeli Dawirxan qizi 

Nukus davlat pedagogika instituti “Ta’lim va tarbiya nazariyasi va 

metodikasi ( boshlang‘ich ta’lim )” ixtisosligi 2-bosqich doktoranti. 

 

Annotatsiya: Bugungi kunda bo’lajak boshlang`ich sinf o`qituvchilarining 

har tamonlama yetuk mutaxasis bo‘lib yetishib chiqishida axborot 

kompetentsiyasining juda katta ahamiyatga ega. Maqolada bo’lajak 

o‘qituvchilarning axborot kompetentsiyani takomillashtirishning nazariy asoslari 

keltirilgan. 

Annotation: Today, information competence is of great importance in the 

development of each complete adult specialist of future primary school teachers. 

The article presents the theoretical basis for the improvement of information 

competence of future teachers. 

Kalit so`zlar: Axborot-kommunikatsiya kompetentsiya (AKT 

kompetentsiya), axborot kompetentsiya, kasbiy muommo. 

Keywords: Information and communication competence (ICT competence), 

information competence, professional communication. 

 

Bugungi kunda har qanday saho uchun yuqori darajadagi axborot-

kommunikatsiya kompetentsiyasiga ( AKT kompetentsiyasi) ega bo`lgan 

kadrlarga ehtiyoj asosli ravishda ortib bormoqda. Shuningdek, ta’lim tizimi va 

ma’lumotlar shiddat bilan rivojlanayotgan dunyoda o’qituvchining AKT 

kompetentsiyasi darajasi juda zarurli ekanligini ta’kidlab o`tish kerak.  

Pedagogik kadrlar tayyorlashning eng asosiy vazifasi – bo`lajak 

o`qituvchilarning nazariy tayyorgarligi va o`z mutaxasisligi bo`yicha ish 

tajribasiga ega bo`lishi va maktabda ularni samarali usulda amalda qo`llay olishi 

uchun zarur bo`lgan barcha kompetentsiyalarni egallashlarni ta’minlashdan 

iborat. Bu vazifalarga O.E.Lebedov umumiy bir komplekt misolida yondashish 

zarurligini ta’kidlab o’tadi.  Bunday yondashuv ta’lim maqsadlarini belgilash, 

ta’lim tizimini tanlash, ta’lim jarayonini tashkil etish va natijalarini baholashning 

umumiy tamoyillari majmui bo`la olishini aytib o`tgan. 

AKT kompetentsiyasi boshqa kasbiy kompetentsiyalar bilan uzviy bog`liq 

holda o`rganilishi va takomillashishga muhtoj. AKT kompetentsiyasi doimiy 

izlanishni, tadbiq etilishni talab qiladi. Muayyan bir nazariyaga asoslanib doimiy 

bo`lgan  qoidalar va bilimlarni yaratish imkoniyati mavjud emas. Bugun mavjud 

axborot texnologiyalariga har kuni yangi qo`shimchalar, imkoniyatlar 

kiritilayotganini aytib o`tish kerak.   

AQSH ta’lim va tadqiqot kutubxonalari assotsiatsiyasi (ACRL) axborot 

kompetentsiyasini quyidagi qobiliyatlar to`plami sifatida belgilaydi:  

- shaxs tomonidan ma’lumotga bo’lgan ehtiyoj; 

- ma’lumotni topish;  

- ma’lumotni baholash; 

- ma’lumotdan  samarali foydalanish istagi. 

Yana shuni ta’kidlab o`tish kerakki, kerakli ma’lumotlarni qidirish, tahlil 

qilish, tanlash, qayta ishlash, uzatish va saqlashga qaratilgan inson bilimlari, 

ko`nikmalarining ma’lum bir integral komponentini biz har qanday AKT orqali 

amalga oshira olamiz. 

AKT kompetentsiyasi keng ma’noda o`qituvchi AKT texnologiyalarini 

qo`llanish orqali shaxsiy, ta’lim va kasbiy xarakterdagi muommolarni hal qilish 

qobilyati deb tavsiflansa, tor ma’noda AKT kompetentsiyasi o`qituvchining 

shaxsiy sifati sifatida tushiniladi, bu uning o`quv va undagi vujudga keladigan 

amaliy muommolarni hal qilish uchun o`quv faoliyatida axborot-kommunikatsiya 

texnologiyalaridan mustaqil foydalanishga doir ko`nikmalarida namoyon bo`ladi.  

Xutorskiy axborot kompetentsiyasini ob’ektiv va sub’ektiv sifatlarga ega 

bo`lgan zamonaviy mutaxasislarning asosiy vakolatlaridan biri deb tushuntiradi. 

Obiektiv sifati o`qitivchining pedagogik faoliyatiga qo`yiladigan ijtimoiy 

talablarda namoyon bo`ladi. 

Subiektiv sifati mutaxasisning o`ziga xosligi, axborot komptentsiyasini 

takomillashtirish va rivojlantirishga bo`lgan qiziqishidan ob’ektiv tomonni 

ko`rsatib beradi.  

Ba’zi tadqiqotchilar axborot kompetentsiyasini takomillashtirish 

natijasining yuqori belgisi sifatida ta’limda axborot madaniyatini shakllantirish 

zaruriyatini atab o`tgan. Axborot madaniyati haqida Kozlov: “Fikrlash, xulq-

atvor, muloqot, faoliyat madaniyati toifalari va axborotni to’plash, saqlash, qayta 

ishlash va uzatish vositalari va usullarini o`zlashtirish darajasini aks ettiruvchi 

madaniyat deb, umumiy holda insoniyat madaniyatining nisbatan ajralmas quyi 

tizimi ekanligini aytadi.  

Zitsaeva bo`lajak o`qituvchining axborot kompetentsiyasining negizi 

universtitet ta’limi jarayonida va asosiy mavjud axborot kompetentsiyasiga 

asoslanadi deb aytib o`tgan. Muallif bo`lajak o`qituvchilarning axborot 

kompetentsiyasini uch jihatdan ko`rib chiqadi: 

- universal shaxsiy kompetentsiya; 

- umumiy kasbiy va pedagogik kompetentsiyaning bir qismi; 

- uslubiy kompetentsiya; 

- maxsus professional pedagogik kompetentsiya. 

AKT kompetentsiyasi insonga turli manbalardan olingan, turli mazmun va 

taqdimot shakllariga ega bo’lgan axborot bilan ishlash ko`nikmalarini beradi. 

Kompyuter axborotni uzatish, saqlash va qayta ishlash vositasi sifatida ishlaydi.  

Shunday qilib, axborot kompetentsiyasi o`qituvchilarning zaruriy sifati 

bo`lib, ularning o`z mutaxasisligining nazariy va amaliy asoslarini 

o`zlashtirishga, kasbiy o`zini-o`zi rivojlantirishga, shaxsiy o`zini-o`zi anglashga 

va axborot xajmining ortishi va texnologiyaning rivojlanishi sharoitida o`zini-o`zi 

anglashiga qaratilganligini bilan tavsiflanadi. 

AKT vositalaridan foydalanish pedagogik muommolarni hal qilish 

samaradorligiga ta’sir qiladi., shuning uchun kompetentsiya ta’rifiga kiritilgan 

kasbiy muommolarni samarali hal qilish talabi ham qondiriladi 

Shunday qilib, o`qituvchining AKT kompetentsiyasi tushunchalarini 

aniqlashga yuqoridagi yondoshuvlardan kelib chiqqan holda shuni ta’kidlash 

kerakki, bu tushuncha ko`p qirrali bo`lib, o`qituvchining tayyorgarligiga qarab 

o`ziga xos xususiyatlarga ega bo`ladi va jamiyat va ta’lim tizimini  

axborotlashtirish darajasiga qarab dinamik ravishda o`zgarib turadi.  

Shunday qilib, boshlang`ich sinf o`qituvchisining AKT kompetentsiyasing 

aniq ta’rifini kiritish zaruriyati jadal rivojlanish tufayli uning mazmunining 

dinamikligi bilan izohlanadi.  

